
IMIYALELO NENGCACISO   
 
1. Eli phepha lemibuzo linamaCANDELO AMANE angala:   
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

  

 
2. 
 
3. 
 
4. 
 
5. 

Funda YONKE imiyalelo ngononophelo. 
 
Phendula YONKE imibuzo.  
 

Bhala iCandelo NGALINYE kwiphepha ELITSHA. 
 
Krwela umgca ekupheleni kweCandelo ngalinye.  

  

 
6. 
 
 
7. 
 
8. 
 
9. 

Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi. 

  

 



IsiXhosa Ulwimi Lwesibini Olongezelelweyo (SAL)/P1 3 DBE/Novemba 2013 
 NSC (Western Cape) 

Akuvumelekanga ukufotokopa eli phepha  Tyhila iphepha 

 
 
ICANDELO A:  UVAVANYO LOKUQONDA 
 
UMBUZO 1 

  

 
ISICATSHULWA A   
 
1.1 Funda esi sicatshulwa sihamba nemifanekiso yaso ngononophelo uze 

uphendule imibuzo elandelayo. 
  

 
 USIPHO UYAKWAZI UKUHAMBA NGOKU 

 
UMHLATHI 1 
 
USiphosethu Seti yinkwenkwana yaseRhini, eMpuma Koloni. Nangona 
eneminyaka eli-11, uphile kabuhlungu ngendlela engenambaliso. USipho 
wangxwelerheka eneminyaka emihlanu ukusuka esifubeni ukuya ezinyaweni 
emva kokuba egilwe yimoto. Akazange alufumane unyango olulungileyo 
ngelo xesha, waza umqolo wakhe ethubeni wagobela kakubi ecaleni. 
 
UMHLATHI 2 
 
Walala ebhedini iminyaka emihlanu engakwazi nokwenza nto. Wangeniswa 
esibhedlele iAurora eBhayi enezilonda ezibangelwa kukusoloko elele 
ebhedini. Oogqirha beso sibhedlele bacela uncedo lweengcali (oogqirha 
abanamava amakhulu) zamathambo omqolo zaseKapa. Emva koko uSipho 
wasiwa eUCT Private Academic Hospital eKapa. UGqr. Du Toit noGqr. Dunn 
balungisa amathambo omqolo kaSipho. Badibanisa amathambo ali-18 
omqolo wakhe kwaza kwafakelwa iintsimbi emacaleni. 
 

 
 
UMHLATHI 3 
 
Emva kotyando uSipho wakwazi 
ukuhlala ngeempundu okokuqala 
ukususela mhla wafumana 
ingozi. Wahlala iinyanga ezine 
uSipho esibhedlele bezama 
ukumnceda kwiRehabilitation 
Unit eUCT. ''Nangona uSipho 
wayenaso isitulo esinamavili, 
sasingamlungeli. Wa-odelwa 
isitulo esinamavili esimfaneleyo 
wafundiswa nokusiqhuba. 
Wafundiswa ukuhla ebhedini 
nokusuka kwisitulo sakhe 
akhwele ebhedini ngokwakhe,'' 
utsho uYvonne Hampshire 
ongumncedi kaSipho. 

 UMHLATHI 4 

 
USipho wayonwabe kakhulu xa wayekhetha isitulo sakhe esibomvu 
'semidlalo' kwaye kungekudala wayesenza ugqatso 
nezinye izigulane. Ezinye izigulane zambiza ngokuthi 
nguMichael Schumacher. Kodwa weyengadlali kuphela 
apho, wayefundiswa nokwenza umsebenzi wesikolo 
nguArnoux Marais oyi-Occupational Therapist.  
 
UMHLATHI 5 
 
Ubomi bakhe butshintshe emva kotyando. ''Wafika apha 
enentloni engakuthandi ukuthetha, kodwa ngoku 
uzithembile kwaye uyancokola,'' utsho uYvonne. USipho wagoduka waya 
eBhayi ngenqwelomoya. Ethubeni uza kungena kwisikolo sabantwana 
abangxwelerheke njengaye. Kufuneka aphindele eKapa kwenziwe ii-X-reyi 
ukuze kujongwe ukuba zingakhutshwa na iintsimbi awayezifakiwe. Ixabiso 
lotyando lwakhe lumalunga nama-R70 000 kwaye iindleko zalo ziza 
kuhlawulwa yiRoad Accident Fund. 
 

[Sikhutshwe kwiBona, kaAprili 2003 saze sahlelwa] 

  

 
 UMHLATHI 1   
 
 1.1.1 Bhala ngokupheleleyo igama likaSipho.  (1) 
 
 1.1.2 Kwenzeka ntoni kuSipho xa wayeneminyaka emihlanu?  (1) 
 
 1.1.3 Chaza isiphumo sale mpendulo uyibhale kumbuzo 1.1.2.  (1) 
 
 UMHLATHI 2   
 
 1.1.4 Izilonda emzimbeni kaSipho zazibangwa yintoni?  (1) 
 
 1.1.5 Bhala ngokupheleleyo esi sifinyezo, 'uGqr'.  (1) 
 
 1.1.6 Xela amagama oogqirha abaziingcali zamathambo omqolo eUCT?  (2) 
 
 1.1.7 Iingcali zimncede njani uSipho?  (1) 
 
 UMHLATHI 3   
 
 1.1.8 Yinyaniso okanye bubuxoki? Emva kotyando uSipho wakwazi 

ukuma ngeenyawo. Xhasa impendulo yakho.  
  

(2) 
 
 1.1.9 Kwakutheni ukuze uSipho achithe iinyanga ezine kwiRehabilitation 

Unit emva kotyando. 
  

(2) 

 UMHLATHI 4   
 
 1.1.10 Kutheni ezinye izigulane zimbiza ngokuthi nguMichael 

Schumacher? 
  

(1) 
 
 1.1.11 USipho wancedwa njani nguArnoux Marais?  (1) 
 
 UMHLATHI 5   
 
 1.1.12 Wayengumntu onjani uSipho?  (2) 
 
 1.1.13 Ixesha alichithileyo eKapa lamnceda njani uSipho ngokoluvo 

lukaYvonne? 
  

(1) 
 
 1.1.14 Yinyaniso okanye bubuxoki? USipho akasoze afunde esikolweni 

kuba uqhuba isitulo samavili. Xhasa impendulo yakho. 
  

(2) 
 
 1.1.15 Usapho lukaSipho luza kuncedwa njani ukuze lubhatale iindleko 

zesibhedlele. 
  

(1) 

ISICATSHULWA B:  OKUBONWAYO   
 
1.2 Jonga le khathuni, uze uphendule le mibuzo ilandelayo.   

 

 
                                                                                                   [Bona Xhosa, Agasti 2002] 

 IBHOKISI 1   
 
 1.2.1 Bukhangeleka bunjani ubuso bukaMfundisi?  (1) 
 
 1.2.2 Umfundisi uphethe ntoni ngesandla sasekunene?  (1) 
 
 IBHOKISI 2   
 
 1.2.3 Yinyaniso okanye bubuxoki? URasta naye ucinga ukuba uMfundisi 

uyagula? Xhasa impendulo yakho. 
  

(2) 
 
 IBHOKISI 4 NO-5   
 
 1.2.4 Nika zibe mbini kwizinto ezigulisa umfundisi kumaphephandaba.  (2) 
 
 IBHOKISI 7 UKUYA KU-10   
 
 1.2.5 Ingaba libe yintoni iyeza likaShoti kwesi sigulo sikaMfundisi?  (1) 
 
 1.2.6 Uhlawule malini umfundisi ngeli yeza?  (1) 
 
 IBHOKISI 11   
 
 1.2.7 Kukuthini ukunkqonkqa? Khetha impendulo echanekileyo kwezi 

zilandelayo: 
  

 
 
  A 

B 
C 

Kukuphulula 
Kukubetha 
Kukuleqa 

  
 
(1) 

 
 1.2.8 Wazi njani ukuba abahlobo bakaShoti bayakuxhasa ukuleqwa 

kwakhe nguMfundisi? 
  

(1) 
 

AMANQAKU ECANDELO A:  30 

ICANDELO B:  ISISHWANKATHELO 
 
UMBUZO 2 

  

 
Funda esi sicatshulwa uze usishwankathele.     
 
1. 
 
 
 
 
2. 
 

Bhala izivakalisi ezisixhenxe okanye umhlathi onezivakalisi ezisixhenxe 
uthethe ngemithetho emayilandelwe ngabakhenkethi eCrocworld. Isivakalisi 
ngasinye kwezi zisixhenxe mayiquke umyalelo ngamnye malunga notyelelo 
eCrocworld. Yenza ezakho izivakalisi ungakopi ngqo. 
 
Sebenzisa ulwimi olwamkelekileyo uze ushwankathele ngamagama 
angadlulanga kuma-50.  Bhala inani lamagama owasebenzisileyo.  

  
 
 
(7) 
 
 
(3) 

 
WAMKELEKILE ECROCWORLD 

 

 
 
Siyakwamkela apha eCrocworld! Landela le mithetho ukuze wonwabele utyelelo 
lwakho: 
 
Okokuqala – Ingxolo 
 
ECrocworld kukho iingwenya ezininzi, iintaka, iinyoka namagala. Sicela bonke abantu 
ngakumbi abantwana bangangxoli xa betyelele izilwanyana kuba oku kuyazothusa.  
 
Okwesibini – ukutyisa izilwanyana 
 
Abakhenkethi abafuna ukubukela iingwenya xa zityiswa ngabasebenzi bavumelekile 
ukuba babukele oku ngo-11 ekuseni. 
Abakhenkethi abavumelekanga ukuba bazityise ngokwabo izilwanyana. 

Okwesithathu – Uthango 
 
Iingwenya zihlala zibiyelwe ngothango. Abakhenkethi bathanda ukukhwela phezu 
kothango ukuze bazibone kakuhle. Umntu akavumelekanga ukuba akhwele kolu 
thango kuba oko kuyingozi.  
 
Okwesine – Ukutshaya 
 
Ukutshaya iisigalethi akuvumelekanga. Esi senzo sokutshaya singabangela imililo 
eyoyikekayo. Abakhenkethi abanqwenela ukutshaya bangatshaya kwindawo eyodwa 
erestyu.  
 
Okwesihlanu – Iiheke zezindlu zeentaka 
 
Sinezindlu zeentaka ezinkulu ezidumileyo. Iintaka ezilapho zinexabiso elikhulu. 
Kungoko kufuneka sicele abakhenkethi bethu ukuba baqinisekise ukuba bayayivala 
iheke bakungena kwindlu yeentaka ukuze zingabaleki.  
 
Okwesithandathu – utywala 
 
Abakhenkethi bathanda ukuhlala engceni bonwabele indalo, izandi zeentaka 
nezilwanyana ezikhoyo. Ngelishwa abanye abakhenkethi bangenisa utywala epakini. 
Utywala abuvumelekanga kuba bubangela iingxaki ezininzi.  
 
Okwesixhenxe – ukuphatha izilwanyana  
 
Abanye abakhenkethi bathanda ukuphatha iingwenya okanye iinyoka baze bafotwe 
ngabahlobo babo. Kuyingozi enkulu ukwenza oko. Ingwenya ingambulala lula umntu 
kwaye iinyoka zalapha zinetyhefu. 

  

 
AMANQAKU ECANDELO B:  10 

ICANDELO C:  ULWIMI 
 
UMBUZO 3 

  

 
3.1 Lungisa amagama akrwelelwe umgca ngaphantsi.   
 
 Kule veki (3.1.1) iphelile uZola ufumene ingozi yemoto. Ebehamba          

(3.1.2) nemfazi wakhe xa bekusenzeka le ngozi (3.1.3) embi. Ujike ekoneni 
yaza imoto yakhe yangqubana neteksi emhlophe ebibaleka kakhulu. 
Kuyacaca ukuba umqhubi (3.1.4) yeteksi akakhange (3.1.5) amisa nangona 
iirobhothi bezibomvu. 

  
 
 
 
(5) 

 
3.2 Dibanisa ezi zivakalisi ngokomzekelo olandelayo.   
 
 Umzekelo: 

Impendulo: 
Abafundi baya edolophini. (Abafundi) benza uphando.  
Abafundi baya edolophini benze uphando. 

  

 
 3.2.1 

 
3.2.2 

Izinja zingena ehlathini. (Izinja) zileqa imivundla. 
 
Abahlobo baza kutyelela ilayibrari. (Abahlobo) abangxoli. 

 (1) 
 
(1) 

 
3.3 Gqibezela ezi zivakalisi zilandelayo ngokukhetha igama okanye isakhi 

esifanelekileyo kwibhokisi engezantsi.  
   

 
 ngeli;     La;     Esona;     naye;     Eli;     wonke;  

nayo;     bonke;     Sona;     ngalo 
 

 
 3.3.1 

 
3.3.2 
 
3.3.3 
 
3.3.4 
 
3.3.5 

... manenekazi ahlala ezilalini.  
 
Umama ubona umfundisi aze acele ukuthetha ... 
 
Ndihamba ... hashe ukuya emsebenzini. 
 
Utitshala uza kubohlwaya ... abafundi abagezayo. 
 
... sonka simnandi ngumbhako. 

 (1) 
 
(1) 
 
(1) 
 
(1) 
 
(1) 

3.4 Jonga kulo mfanekiso uze uphendule imibuzo (3.4.1–3.4.3) ngokubhala 

inombolo/iinombolo (isi-1 ukuya kwisi-4). 
  

 
 

 

  

 
 3.4.1 Abantwana bobabini bahleli phambi kukatata, intombi ijongene 

nenkwenkwe.  
  

(1) 
 
 3.4.2 Utata uhleli phakathi kwabantwana, inkwenkwe isemva kwakhe.  (1) 
 
 3.4.3 Inkwenkwe ihleli ngaphambili, emva kwentombi, bobabini 

abantwana bajonge kutata.  
  

(1) 
 
3.5 Bhala ezi zivakalisi kwisininzi.   
 
 Umzekelo: 

Impendulo: 
Inkwenkwe ihleka amantombazana. 
Amakhwenkwe √ ahleka √ amantombazana. 

  

 
 3.5.1 

 
3.5.2 

Ikati ileqa iimpuku.  
 
Ucango luvaliwe.  

 (2) 
 
(2) 

 
3.6 Tshatisa igama/izivakalisi ezikuKHOLAM A nezivakalisi/amagama 

akuKHOLAM B. Bhala inombolo kunye nonobumba (A–E) ofanelekileyo. 
  

 
KHOLAM A KHOLAM B   

3.6.1 
 
3.6.2 
 
 
3.6.3 
 
 
 
3.6.4 
 
3.6.5 

Halala! 
 
UVuyo noLinda yinyoka 
nesele.  
 
Rayi rayi, ndinamntu wam 
akaphumli, usebenza imini 
nobusuku.  
 
Ipolisa. 
 
Usompempe. 

A 
 
 

B 
 

C 
 

D 
 

E 

Libamba amasela liwavalele 
entolongweni. 
 
Uqhube kakuhle mfundi. 
 
Ziintshaba. 
 
Ulawula umdlalo wesoka. 
 
Yintliziyo. 

  

   (5 x 1)  (5) 

3.7 Yenza imibuzo eza kuhamba nezi mpendulo zilandelayo.    
 
 Umzekelo: 

Iimpendulo: 
Ndithanda ukutya inyama. 
Uthanda ukutya ntoni?  

  

 
 3.7.1 Ifani yam nguMvundlana.  (1) 
 
 3.7.2 Ndithanda isonka esimdaka.  (1) 
 
 3.7.3 Abafundi bahamba ngebhasi yesikolo.  (1) 
 
 3.7.4 Umdlalo weChiefs nePirates uqala ngo-8 ebusuku.  (1) 
 
 3.7.5 Iziteyidiyamu zaseMzantsi Afrika zinkulu.  (1) 
 
3.8 Jonga umfanekiso uze unike umyalelo njengakulo mzekelo.   
 
 Umzekelo 

 
 

Impendulo: Sukulibala isambrela sakho!  

  

 

 3.8.1 

 

3.8.2 

 

 
 
 
 
 
 
(2) 

 
3.9 Bhala ezi zivakalisi zibe kwixesha elibhalwe kwizibiyeli ecaleni kwesivakalisi 

ngasinye kwezi zilandelayo. 
  

 
 3.9.1 

 
3.9.2 
 
3.9.3 
 
3.9.4 
 
3.9.5 

Abantwana bebefunda amaphephandaba. (Ixesha langoku). 
 
Ingonyama iyagquma ebusuku. (ixesha elizayo). 
 
Izikolo ziyavalwa ngoDisemba. (Ixesha elalidlula). 
 
Ihashe alibaleki ngesantya esiphezulu. (ixesha eladlulayo). 
 
Umama uyafunda. (elidlulileyo). 

 (1) 
 
(1) 
 
(1) 
 
(1) 
 
(1) 

3.10 Bhala igama elikwisibiyeli kwezi zivakalisi zilandelayo libe kwisalathandawo. 

Bhala igama kuphela. 
   

 
 Umzekelo:  

Impendulo: 
Umama ulima iitapile (igadi). 
egadini  

  

 
 3.10.1 Tyhini! Nalu ubisi (ifriji).  (1) 
 
 3.10.2 Iinkomo zilahleke (inkungu).  (1) 
 
 3.10.3 Nanga amadada (umlambo).  (1) 
 
 3.10.4 Abantwana badlalela (iimoto).  (1) 

[40] 

UMBUZO 4   
 
4.1 Funda lo mhlathi uze uguqule amagama esiNgesi akrwelelwe umgca 

ngaphantsi uwabhale ngesiXhosa. Bhala igama kuphela. 
  

 
 Ulutsha luthanda 4.1.1 (to shop) kwiivenkile 4.1.2 (big) zempahla. Kusoloko 

kugcwele 4.1.3 (inside) ezivenkileni. Phambi 4.1.4 (of these) venkile kukho 
iindawo zokuphunga. Ikofu iphungwa kakhulu ebusika 4.1.5 (by the youth).  

  
 
(5) 

 
4.2 Qwalasela le grafu uze uphendule imibuzo engezantsi.   
 
 

 

  

 
 4.2.1 Yinyaniso okanye bubuxoki? Amakhwenkwe awazange aye 

kuhambo lwesikolo ngo-1996. 
  

(1) 
 
 4.2.2 Amanani amakhwenkwe namantombazana aye kuhambo lwesikolo 

ayelingana ngowuphi unyaka? 
  

(1) 
 
 4.2.3 Ngowuphi unyaka onamantombazana ambalwa aye kuhambo 

lwesikolo? 
  

(1) 
 
 4.2.4 Zihle kangakanani iipesenti zamakhwenkwe aya kuhambo 

lwesikolo ukusuka ku-1996 ukuya ku-1998? Khetha impendulo 
echanelekileyo kwezi: 

  

 
  A 

B 
C 

20% 
15% 
25% 

  
 
(1) 

 
4.3 Phinda ubhale ezi zivakalisi zibe kwimo elandulayo.   
 
 4.3.1 

 
4.3.2 

Abantwana bahluthi. 
 
Indlovu iza kutya iziqhamo zakho. 

 (1) 
 
(1) 

 
 4.3.3 

 
4.3.4 
 
4.3.5 

Besisebenza phezolo. 
 
Umalume wayenenja elumayo. 
 
Abafundi baya esikolweni. 

 (1) 
 
(1) 
 
(1) 

4.4 Khetha igama elichanekileyo kwizibiyeli kwezi zivakalisi zilandelayo.   
 
 4.4.1 Utitshalakazi (ufundisa/ufundeka) abantwana ukubhala.  (1) 
 
 4.4.2 Umfama (ubala/ubhala) phantsi amagama eenkomo zakhe 

encwadini ngepensile. 
  

(1) 
 
 4.4.3 Ixhegokazi (lithengwa/lithengela) umzukulwana izihlangu.  (1) 
 
4.5 Phendula imibuzo engezantsi ngokusebenzisa isibanjalo esikwimo elandulayo 

ngokwalo mzekelo. 
  

 
 Umzekelo: Yibhokhwe le? 

 
Impendulo: Hayi, asiyobhokhwe.  

 

  

 
 4.5.1 Ngamanzi la? 

 

 

4.5.2 Lixhego eli? 
 

 

 
 
 
 
 
 
 
 
 

(2) 
 
 4.5.3 Kukutya oku? 

 

 

  
 
 
 
 
 
 
 
 
(1) 
[20] 

 
AMANQAKU ECANDELO C:  60 

ICANDELO D:  UNCWADI 
 
IMIYALELO NENGCACISO 

  

 
• Khetha incwadi ENYE kuphela uphendule imibuzo yale ncwadi uyikhethileyo. 
• Ukuba ukhetha UNgodongwana uze uphendule UMBUZO 5. 
• Ukuba ukhetha Iholide ebiweyo uze uphendule UMBUZO 6. 

  

 
UMBUZO 5:  UNGODONGWANA – PM Ntloko   
 
Funda esi sicatshulwa uze uphendule imibuzo elandelayo.   
 
UMHLABELI: 
 
 
 
UTANA: 
 
UMHLABELI: 
 
UTANA: 
 
 
 
 
UNGODONGWANA: 
 
 
UTANA: 
 
 
UNGODONGWANA: 
 
UTANA: 
 
UNGODONGWANA: 
 
 
 
UTANA: 
 
 
 
 
 
 
 
UNGODONGWANA: 

Hayi, madoda, nani nonke emdudweni, mna andiboni sichaso 
ekukhululeni abantwana benkosi baqhawule imicimbi yabo. 
Siyanikhulula.  
 
Ndiyabulela. (Nabo bephuma)  
 
Betha ntombazana. 
 
Mfondini, Ngodongwana, uyayiqonda na le nto imbi kangaka 
yokusoloko siphulaphule ukungcikivwa nokuhletywa kukabawo 
sisizwe ngenxa yobudala bakhe? Uyaqonda ukuba ngenene 
mdala akasaphumeleli kwizinto ezininzi? 
 
Ewe, ndiqonda kakuhle, kodwa akafuni ukuphumla ayeke 
ubukhosi. 
 
Uyabona ke, siya kusoloko saphulaphula izinyeliso thina 
njengoonyana bakhe. Ibuhlungu loo nto kum. 
 
Mkhuluwa, masibhenele ecebeni xa kunje. 
 
Cebo lini, mninawa? 
 
Ngenene, isizwe esi sabaThethwa asiyifuni inkosi endala. Mna 
ndithi masimsuse aye kulala kobandayo. Iintanga zakhe 
sezilapho nazo. 
 
Uchan' ucwethe ke mfo kaBawo; mna xa ndikhupha eyam 
imbilini kuwe, uJobe usikruqule ngoku ngemikhwa yakhe 
yokwaluphala, makafe ngo … Heyi, yintoni wena? 
 
(Intombi yephakathi uNodunge ithe kanti ibisaye kwenza 
amanzi phandle. Ke iyirhabule intetho kaTana, yakhe yee 
nqumama iphulaphule, yaza yabaleka yangena endlwini.) 
 
Njengoko nangobangomso ubusuku soba sikwakulo mdudo 
kufuneka lo mcimbi siwuqabelisile ke.  

UTANA: 
 
 
UNGODONGWANA: 
 

Ewe, ulula wona, kuba kaloko inkosi ilala yodwa; socela nje 
abafana baye kutshisa indlu yakhe aze atshele khona. 
 
Ugqibile, Tana, masingene emdudweni ngoku. 
 
(Bangena) 
 
Khanitsho leya yam ingoma ithi, 'Inkosi yabaThethwa, 
sizochithakala. Nangomso kaloku ubusuku sobuchithela kweli 
nqugwala lomfo kaZondo. 

  

 
5.1 Uyintoni umsebenzi woMhlabeli? Khetha impendulo echanekileyo kwezi 

zingezantsi: 
  

 
 A 

B 
C 

Ngumntu oqala ingoma. 
Ubetha amantombazana emdudweni. 
Ungumntu ogada ucango emdudweni. 

  
 
(1) 

 
5.2 Yintoni le uTana ebefuna ukuya kuyenza phandle ngeli xesha abanye 

besemdudweni? 
 (1) 

 
5.3 Ngubani lo 'bawo' athetha ngaye uTana?  (1) 
 
5.4 UTana uthi ubawo 'akasaphumeleli kwizinto ezininzi.' Nika isizathu soku 

ngokoluvo lukaTana. 
  

(2) 
 
5.5 UTana noNgodongwana ngoonyana bakamamni?  (1) 
 
5.6 OoTana bangamalungu esiphi isizwe?  (1) 
 
5.7 Ingaba isizwe sabaThethwa siyamxhasa uJobe njengenkosi yaso? Chonga 

ibinzana kwitekisi uxhase impendulo yakho. 
  

(2) 
 
5.8 Ngubani omdala kunomnye phakathi koNgodongwana noTana? Xhasa 

impendulo yakho ngokubhekiselele kwisicatshulwa. 
  

(2) 
 
5.9 UNgodongwana uthi, 'masimsuse aye kulala kobandayo.' Chaza intsingiselo 

yeli binzana. 
  

(2) 
 
5.10 Yinyaniso okanye bubuxoki? Iintanga zenkosi zisaphila. Xhasa impendulo 

yakho. 
  

(2) 
 
5.11 Khupha ibinzana kwesi sicatshulwa elibonisa ukuba uTana uyavumelana 

necebo likaNgodongwana. 
  

(1) 
 
5.12 Intombi ebiphulaphule uTana ethetha, ibisenza ntoni phandle?  (2) 
 
5.13 Oonyana benkosi baza kucela abafana benze ntoni ngobusuku bangomso?  (2) 

[20] 
 

OKANYE

UMBUZO 6:  IHOLIDE EBIWEYO – J William No T Ntshinga   
 
Funda esi sicatshulwa uphendule imibuzo.   
 
UMHLATHI 1 
 
Wakhawuleza ukuphindela ematshinini, wabhala phantsi inombolo. Wakhawuleza 
ukuya kwifowuni kawonkewonke wafowunela le nombolo. Kwakufuneka enike le ndoda 
athetha nayo kwelinye icala inombolo yakhe yesazisi. 'Ndineendaba ezimbi,' yatsho le 
ndoda. 'Kutsalwe imali eninzi. Kukho umntu osel'elisebenzisile ikhadi lakho.' 
 
UMHLATHI 2 
 
Waziva egula uRobert akufumanisa ukuba kutsalwe malini. Wayegcina imali ixesha 
elide elungiselela le holide, ngoku wayengenayo kwanto. Ngethamsanqa ootsotsi  
zange babe nakutsala yonke. Umatshini webhanki wawuvumela umntu ukuba atsale 
isixa esithile ngemini. 
 
UMHLATHI 3 
 
Indoda yasebhankini yathembisa ukuba iza kuvala kungabikho bani unokutsala imali. 
URobert wayibulela le ndoda waza wafonela amapolisa. Amapolisa aphendula ngelithi 
aza kuwuphanda lo mcimbi. 'Ootsotsi bayenza rhoqo le nto,' latsho ipolisa. 'Baya 
kugada ukuze bafumane inombolo yakho eyimfihlelo. Baye ke batshintshe amakhadi la 
ungaqaphelanga nto phofu wena. Uze usoloko ulumkile ukususela ngoku. 
 
UMHLATHI 4 
 
URobert wathi chu ukuhamba. Wayengazi ukuba uza kuthini kuGrace nabantwana. 
Kufuneka begodukile ngengomso. Kwakungekho mali yaneleyo ukuba bangahlala 
ngaphezulu. Imali eyayikho yayenele kuphela amatikiti etreyini! 

  

 
UMHLATHI 1   
 
6.1 Ngowuphi umatshini awaphindela ngokukhawuleza kuwo uRobert?  (1) 
 
6.2 Wafumana ntoni kulo matshini?  (1) 
 
6.3 Yeyiphi na 'ifowuni kawonkewonke'? Khetha impendulo echanekileyo kwezi:   
 
 A 

B 
C 

Yifowuni yomhlobo kaRobert. 
Yifowuni enokusetyenziswa ngabantu bonke. 
Yifowuni esetyenziswa ngamapolisa odwa kwindawo yomntu wonke. 

  
 
(1) 

 
6.4 Indoda ebithetha noRobert icele eziphi iinkcukacha kuRobert?  (1) 

UMHLATHI 2   
 
6.5 Chaza isizathu sokuba uRobert azive egula.  (2) 
 
6.6 Uyavumelana nento yokuba uRobert ungumntu onemali eninzi? Xhasa 

impendulo yakho ngokubhekisela kwisicatshulwa. 
  

(2) 
 
6.7 Yinyaniso okanye bubuxoki? Ootsotsi bayitsala yonke imali kaRobert. Xhasa 

impendulo yakho. 
  

(2) 
 
UMHLATHI 3   
 
6.8 Indoda yasebhankini yayiza kumnceda njani uRobert kule meko akuyo?  (2) 
 
6.9 Lithetha ukuthini eli binzana: 'bayenza rhoqo'? Khetha impendulo 

echanekileyo kwezi zingezantsi. 
  

 
 
 A 

B 
C 

Basoloko besenza into ethile qho. 
Benza into ethile ngamanye amaxesha.  
Benza into ethile ngempelaveki kuphela. 

  
 
(1) 

 
6.10 Umfundi angafunda esiphi isifundo esibalulekileyo kulo mhlathi?  (2) 
 
6.11 Ithetha ukuthini le ntetho: 'URobert wathi chu ukuhamba'? Khetha impendulo 

echanekileyo kwezi: 
  

 
 A 

B 
C 

Ukuhamba ngokucotha. 
Ukuhamba ngokukhawuleza. 
Ukuhamba ngokugxanya okanye ubaleka. 

  
 
(1) 

 
6.12 Kutheni uRobert esoyika ukuthetha noGrace nabantwana bakhe?  (2) 
 
6.13 Nika isizathu sokuba uRobert acinge ngokugoduka ngololiwe?  (2) 

[20] 
 

AMANQAKU ECANDELO D: 
AMANQAKU EWONKE: 

 20 
120 

